[image: ]
[bookmark: _GoBack]Tezat e masterit për diskutim publik të miratuara nga Departamenti i Mësimdhënies në STEM
Me datë 12.05.2026
	[bookmark: _Hlk212040964]#
	Kandidati
	Specializimi
	Tema e punimit
	Komisioni

	1
	Selma Bilurdagi Gjurgjialo
	Master i Mësimdhënies lëndore/ Mësimdhënie në Teknologji me TIK
	Efekti i përdorimit të platformës Seesaw në angazhimin e nxënësve për të nxënë

	kryetar/e
	Prof. Asst. Florent Bunjaku

	
	
	
	
	mentor/e
	Prof.asoc.Kyvete Shatri 

	
	
	
	
	anetar/e
	Prof. asoc. Vlora Syla

	2
	Kosovare Sadiku

	Master i Mësimdhënies lëndore/ Mësimdhënie në Matematikë
	Shkalla e përdorimit të teksteve shkollore të matematikës dhe mbështetja që ato ofrojnë për nxënësit e klasave të nënta
	kryetar/e
	Prof.Asoc. Dr. Valbona Berisha

	
	
	
	
	mentor/e
	Prof.Asoc. Dr. Fitore Abdullahu

	
	
	
	
	anetar/e
	Prof.Asoc. Dr. Arlinda Damoni

	3
	Bleona Seferi
	Master Edukimi në STEM
	Analizë e përqendrimit vizual dhe performancës së nxënësve të klasës së 4-të në teste matematikore duke përdorur teknologjinë “Eye Tracking”

	kryetar/e
	Prof Eda Vula

	
	
	
	
	mentor/e
	Prof ass Krenare Nuci

	
	
	
	
	anetar/e
	Prof Hatixhe Ismajli

	4
	Emira Rashica Maloku
	Master i Mësimdhënies lëndore/ Mësimdhënie në Kimi
	Motivimit të nxënësve të shkollës së mesme të ulët për të nxënit e shkencës
	kryetar/e
	Arlinda Damoni, Prof.  Asoc

	
	
	
	
	mentor/e
	Fatlume Berisha, Prof. Asoc.

	
	
	
	
	anetar/e
	Vjollca Ahmedi, Prof. Ass

	5
	Flanona Imeri
	Master i Mësimdhënies lëndore/ Mësimdhënie në Kimi
	Ndikimi i teknikës mësimore grupi i ekspertëve në të nxënit e Vitaminave
	kryetar/e
	Arlinda Damoni, Prof.  Asoc

	
	
	
	
	mentor/e
	Fatlume Berisha, Prof. Asoc.

	
	
	
	
	anetar/e
	Jehona Ferizi Miftari, Prof. Ass

	6
	Mergime Berisha- Krasniqi
	Master Edukimi në STEM
	Perceptimet mësimdhënësve të shkollave fillore në zbatimit e qasjes STEAM

	kryetar/e
	Eda Vula, Prof.

	
	
	
	
	mentor/e
	Fatlume Berisha, Prof. Asoc.

	
	
	
	
	anetar/e
	Blerim Saqipi, Prof. Asoc.-

	7
	Zana Ramadani
	Master i Mësimdhënies lëndore/ Mësimdhënie në Kimi
	PËRDORIMI I CHATGPT NË TË NXËNIT E KIMISË: NJË STUDIM KUANTITATIV MBI PRAKTIKËN, NDIKIMIN DHE VETËDIJEN ETIKE TË NXËNËSVE 
	kryetar/e
	Florent Bunjaku, Prof.  Ass

	
	
	
	
	mentor/e
	Fatlume Berisha, Prof. Asoc.

	
	
	
	
	anetar/e
	Vjollca Ahmedi, Prof. Ass

	8
	Iliriana UKSHINI
	Master i Mësimdhënies lëndore/ Mësimdhënie në Matematikë
	Impakti i zbatimit të modelit të klasës së përmbysur në matematikë, në performancën dhe
perceptimet e nxënësve

	kryetar/e
	Prof ast. Fahri Marevci

	
	
	
	
	mentor/e
	Prof Valbona Berisha

	
	
	
	
	anetar/e
	Prof asoc Vlora Sylaj

	9
	Albiona Rudari
	Master i Mësimdhënies lëndore/ Mësimdhënie në Biologji
	Ndikimi i metodës së diskutimit në të nxënit e nxënësve të klasës së gjashtë në temën Biodiversiteti
	kryetar/e
	Prof asoc. Dr Ruzhdi Kuqi

	
	
	
	
	mentor/e
	Prof ass. Dr Zenel Krasniqi

	
	
	
	
	anetar/e
	Prof ass. Dr Jehona Ferizi Miftari




Tema: Efekti i përdorimit të platformës Seesaw në angazhimin e nxënësve për të nxënë
Kandidatja: Selma Bilurdagi Gjurgjialo
Komisioni:
Prof. Asst. Florent Bunjaku, kryetar
Prof. asoc. Vlora Syla, anëtare
Prof.asoc.Kyvete Shatri, mentore
                                                               ABSTRAKTI
Ky studim kishte për qëllim të shqyrtonte ndikimin e përdorimit të platformës digjitale edukative Seesaw në angazhimin dhe performancën e nxënësve, si dhe në përfshirjen e prindërve në procesin mësimor. Studimi u realizua me dizajn kuazi-eksperimental, duke përfshirë dy klasa të nivelit të shtatë: klasa VII/1 (31 nxënës) dhe klasa VII/2 (26 nxënës). Njëra klasë u trajtua si grup eksperimental, ku platforma Seesaw u përdor në mënyrë të planifikuar pedagogjikisht, ndërsa tjetra si grup kontroll, ku mësimdhënia u zhvillua pa përdorimin e platformës Seesaw. Të dhënat u mblodhën përmes testeve para–pas, vëzhgimeve në klasë dhe ditarëve reflektues; gjithashtu, u administruan pyetësorë për nxënësit dhe prindërit e grupit eksperimental. Rastet me mungesë në njërën prej matjeve (para-test ose pas-test) u trajtuan si të dhëna të munguara; në analizat përfundimtare u përfshinë N = 53 raste të vlefshme (29 në grupin kontroll dhe 24 në grupin eksperimental), ndërsa 4 raste u përjashtuan për shkak të mungesës në njërin prej testeve. Të dhënat u analizuan përmes testit t për mostra të varura (krahasimi para–pas për kampionin total dhe sipas grupeve) dhe testit t për mostra të pavarura (krahasimi ndërmjet grupeve). Rezultatet treguan se nxënësit e grupit eksperimental shfaqën përmirësim më të madh në rezultatet e testit dhe nivel më të lartë të angazhimit dhe motivimit gjatë procesit mësimor, krahasuar me grupin kontroll. Po ashtu, përfshirja e prindërve përmes Seesaw u vlerësua si mbështetëse dhe e lidhur me angazhim më të lartë të nxënësve. Në përfundim, u konkludua se përdorimi i planifikuar pedagogjikisht i platformës digjitale edukative Seesaw kontribuon në krijimin e një mjedisi mësimor më interaktiv dhe gjithëpërfshirës.
Fjalët kyçe: angazhimi i nxënësve, mësimdhënia interaktive, përfshirja e prindërve, platforma Seesaw, trekëndëshi didaktik
Tema: Shkalla e përdorimit të teksteve shkollore të matematikës dhe mbështetja që ato ofrojnë për nxënësit e klasave të nënta
Kandidatja: Kosovare Sadiku
Komisioni: 
Prof.Asoc. Dr. Valbona Berisha, kryetare
Prof.Asoc. Dr. Arlinda Damoni, anetar
Prof.Asoc. Dr. Fitore Abdullahu, mentore
ABSTRAKTI
Me qëllim të rritjes së efektivitetit të teksteve shkollore të matematikës si mjete bazë për ndërtimin e njohurive në arsimin e mesëm të ulët, është e domosdoshme të kuptohet se si këto tekste përdoren dhe perceptohen nga vetë nxënësit. Duke u nisuar nga kjo, ky hulumtim u mor pikërisht me atë se si nxënësit e klasave të nënta ndëveprojnë me tekstin shkollor të matematikës – sa shpesh i drejtohen atij, në çfarë situatash mësimore e përdorin dhe cilat janë perceptimet e tyre për mbështetjen që u ofron ai në procesin e të nxënit. Një aspekt tjeter i hulumtimit ishte edhe hetimi i mundshëm i rolit që faktorët demografik të nxënësve dhe mësimdhënësve mund të kenë në përdorimin e këtyre materialeve.  Nga pikëpamja metodologjike, hulumtimi ka natyrë sasiore dhe cilësore dhe u bazua në metodologjinë deskriptive-analitike. Për realizimin e këtij hulumtimi si instrument për mbledhjen e të dhënave sasiore u përdor pyetsor i strukturuar me nxënës, ndërsa për mbledhjen e të dhënave cilësore u përdorën intervista me mësimdhënës. Të dhënat e grumbulluara u përpunuan me ndihmën e programit SPSS. Rezultatet e analizës kanë vënë në pah disa gjetje kryesore. Fillimisht, nxënësit e klasave të nënta shfrytëzojnë tekstin shkollor kryesisht gjatë orëve mësimore të matematikës. Një gjetje tjetër ishte se përdorimi i teksteve shkollore nga ana e nxënësve bëhet kryesisht për zgjidhje të problemeve dhe konsolidim të njohurive procedurale, ndërsa më pak për kuptim më të thelluar të koncepteve. Po ashtu, dolën në pah disa faktorë demografik qe ndikojnë në përdorimin e teksteve si kualifikimi dhe përvoja e mësimdhënësve.
Fjalët kyçe: tekstet shkollore, përceptimet, matematika, mësimdhënësit, nxënësit.

Tema: Analizë e përqendrimit vizual dhe performancës së nxënësve të klasës së 4-të në teste matematikore duke përdorur teknologjinë “Eye Tracking”
Kandidatja: Bleona Seferi
Komisioni: 
Prof Eda Vula, kryetare
Prof Hatixhe Ismajli, anetare
Prof ass Krenare Nuci, mentore
ABSTRAKTI
Nxënësit shpesh përballen me vështirësi në ruajtjen e përqendrimit gjatë testeve, gjë që ndikon drejtpërdrejt në performancën e tyre akademike. Në këtë kontekst, ky studim ka për qëllim të analizojë ndikimin e dy formateve të ndryshme të testeve, testit të hartuar nga mësimdhënësi dhe testit Kangaroo, në përqendrimin vizual dhe arritjet e nxënësve të klasës së katërt, duke përdorur teknologjinë eye-tracking dhe protokollet e vëzhgimit. Studimi është realizuar si një rast studimi me qasje të përzier (kuantitative dhe kualitative), me një mostër prej 8 nxënësish. Të dhënat kuantitative janë mbledhur përmes pajisjes Pupil Core dhe testeve përkatëse, janë analizuar përmes statistikave përshkruese dhe inferenciale. Ndërsa të dhënat kualitative, të mbledhura përmes protokollit të vëzhgimit, janë trajtuar përmes analizës tematike. Rezultatet tregojnë se nuk ka dallime statistikisht domethënëse në përqendrimin vizual ndërmjet dy testeve, megjithëse vërehen dallime përshkruese në modelet e përpunimit vizual. Testi i mësimdhënësit karakterizohet nga një numër më i lartë fiksimesh dhe lëvizjesh të syve, duke sugjeruar një përpunim më dinamik të informacionit, ndërsa testi Kangaroo shoqërohet me fiksime më të gjata, që reflektojnë përpunim më të thellë, por më selektiv. Në aspektin e performancës, nxënësit kanë arritur rezultate dukshëm më të larta në testin e mësimdhënësit dhe kjo diferencë rezulton statistikisht domethënëse. Analiza kualitative identifikon modele të ndryshme të sjelljes, ku testi Kangaroo lidhet me më shumë pasiguri dhe shpërqendrim, ndërsa testi i mësimdhënësit me përqendrim më të qëndrueshëm dhe qasje më analitike. Në përfundim, studimi tregon se struktura dhe familjariteti i testit ndikojnë ndjeshëm në performancën dhe mënyrën e përpunimit të informacionit, duke theksuar rëndësinë e dizajnimit të kujdesshëm të testeve dhe potencialin e teknologjisë eye-tracking në kuptimin e proceseve të të nxënit.
Fjalët kyçe: Përqendrimi vizual, Performanca akademike, Teknologjia në arsim, Eye tracking, Vlerësimi.
Tema: Motivimit të nxënësve të shkollës së mesme të ulët për të nxënit e shkencës
Kandidatja: Emira Rashica Maloku 
Komisioni:
Fatlume Berisha, Prof. Asoc. - mentore
Arlinda Damoni, Prof.  Asoc. - kryetare
Vjollca Ahmedi, Prof. Ass - anetare
[bookmark: _Toc164538651]	ABSTRAKTI
Motivimi u trajtua si element vendimtar në procesin e të mësuarit, duke ndikuar ndjeshëm në angazhimin, qëndrimet dhe rezultatet e nxënësve. Ky hulumtim  eksploroi ndikimin e motivimit, përvojave në klasë, metodave të të mësuarit dhe perspektivave të nxënësve në performancën dhe angazhimin e tyre në lëndën e shkencës, me fokus të veçantë në shkencat natyrore dhe kiminë. Qëllimi i këtij hulumtimi ishte identifikimi dhe ndikimi i motivimit të nxënësve në rritjen e performancës në shkencat natyrore. Të shqyrtojë mënyrën se si orientimet motivuese ndryshojnë sipas gjinisë dhe faktorëve të tjerë.
Në hulumtim kam përdor një qasje kuantitative për mbledhjen e të dhënave, përmes pyetësorëve të strukturuar me alternativa të përzgjedhjes. Mostra përfshiu nxënësit e klasave të  VIII-ta dhe IX- ta të shkollave të mesme të ulëta. Të dhënat janë mblidhur gjatë procesit mësimor duke përdorur paketa statistikore.
Gjetjet e hulumtimit dëshmuan se motivimi ndikon në angazhimin më të madh të nxënësve në mësime dhe analiza tregoi se përdorimi i metodologjive ndërvepruese nxisin interesin e nxënësve për shkencë. 

Fjalët kyçe: motivimi, mësimdhënia, të nxënit, shkenca, kimia.




Tema: Ndikimi i teknikës mësimore grupi i ekspertëve në të nxënit e Vitaminave
Kandidatja: Flanona Imeri
Komisioni:
Fatlume Berisha, Prof. Asoc. - mentore
Arlinda Damoni, Prof. asoc. - kryetare
Jehona Ferizi Miftari, Prof. Ass.- anetare
	ABSTRAKTI
Në arsimin bashkëkohor, përdorimi i teknikave të të nxënit bashkëpunues konsiderohet i rëndësishëm për rritjen e cilësisë së mësimdhënies dhe përfshirjes aktive të nxënësvenëprocesin mësimor. Në veçanti, në mësimdhënien e kimisë, temat me përmbajtje abstraktedhetë ndërlikuar, siç është tema e vitaminave, kërkojnë qasje që nxisin kuptimin konceptual dhelidhjen e njohurive me jetën e përditshme. Qëllimi i këtij studimi ishte të vlerësojë ndikimin e teknikës mësimore “Grupi i ekspertëve”në të nxënit e temës së vitaminave te nxënësit e klasës së nëntë në lëndën e kimisë. Studimi synoi gjithashtu të shqyrtojë ndikimin e kësaj teknike në zhvillimin e aftësive bashkëpunuesedhe pjesëmarrjes aktive të nxënësve. Hulumtimi është realizuar me qasje sasiore, në kuadër të një hulumtimi në veprim, dukepërdorur dizajn kuazi-eksperimental me paratest dhe pastest, grup eksperimental dhegrupkontrolli. Mostra përfshiu nxënës të klasës së nëntë, ku në grupin eksperimental uzbatuateknika “Grupi i ekspertëve”, ndërsa grupi i kontrollit ndoqi mësimdhënie tradicionale. Tëdhënat u mblodhën përmes testit të njohurive dhe vëzhgimit të strukturuar dhe u analizuanmestatistika përshkruese, teste t, analizë të progresit dhe ANCOVA. Rezultatet treguan se nxënësit e grupit eksperimental arritën rezultate dukshëmmë të lartanëpastest dhe shënuan progres më të madh krahasuar me grupin e kontrollit. Gjetjet sugjerojnëse teknika “Grupi i ekspertëve” ndikon pozitivisht në përvetësimin e njohurive, kuptiminkonceptual dhe angazhimin e nxënësve. Për më tepër, kjo teknikë u tregua e dobishmenëzhvillimin e bashkëpunimit, përgjegjësisë individuale dhe pjesëmarrjes aktive në procesinmësimor. 

Fjalë kyçe: të nxënit bashkëpunues, Grupi i ekspertëve, Jigsaw, vitaminat, mësimdhëniaekimisë, arritjet akademike, aftësitë bashkëpunuese.

Tema: Perceptimet mësimdhënësve të shkollave fillore në zbatimit e qasjes STEAM
Kandidatja: Mergime Berisha- Krasniqi 
Komisioni:
Fatlume Berisha, Prof. Asoc. - mentore
Eda Vula, Prof. - kryetare
Blerim Saqipi, Prof. Asoc.- anetare
	ABSTRAKTI
Edukimi STEAM, si një qasje arsimore që integron shkencën, teknologjinë, inxhinierinë, artin dhe matematikën, ka fituar popullaritet në fushën e edukimit për shkak të natyrës së tij holistike dhe integruese. Kjo qasje ka nxitur mendimin kritik, inovacionin, bashkëpunimin dhe aftësitë krijuese për zgjidhjen e problemeve. Edhe pse termi STEAM nuk përmendet shprehimisht në kurrikulën e Kosovës, elementet e tij janë reflektuar përmes integrimit të lëndëve brenda fushave kurrikulare, aktiviteteve ndërkurrikulare dhe praktikës së aplikimit të njohurive teorike në shkollat fillore. Roli i mësimdhënësit ka qenë thelbësor në formësimin e mjedisit të të nxënit, pasi qasja e tyre mësimore ka ndikuar drejtpërdrejt në rezultatet e nxënësve. Në kontekstin e edukimit STEAM, perspektivat, përvojat dhe mënyrat e të menduarit të mësimdhënësve kanë luajtur rol të pazëvendësueshëm në zbatimin efektiv të kësaj qasjeje. Ky hulumtim shqyrtoi integrimin e qasjes STEAM nga perspektiva e mësimdhënësve të shkollave fillore në Kosovë, me fokus të veçantë te studentët e programit të masterit “Edukimi për STEAM”. Duke përdorur një qasje hulumtuese cilësore, studimi mblodhi të dhëna mbi përvojat dhe perceptimet e mësimdhënësve në shërbim lidhur me zbatimin e qasjes STEAM në kurrikulë, si dhe sfidat që ata hasën gjatë këtij procesi. Intervistat gjysmë të strukturuara u përdorën si metodë kryesore për mbledhjen e të dhënave rreth perceptimeve të mësimdhënësve të shkollave fillore. Rezultatet e analizës treguan se mësimdhënësit e kuptonin vlerën e integrimit të qasjes STEAM, duke vlerësuar veçanërisht përfitimet në zhvillimin e kreativitetit, bashkëpunimit dhe aftësive të nxënësve për zgjidhjen e problemeve. Megjithatë, zbatimi efektiv u pengua nga faktorë të jashtëm, si koha e kufizuar në oraret mësimore, kurrikulat e ngurta dhe presioni për të përmbushur standardet e testeve të standardizuara. Për më tepër, mësimdhënësit theksuan nevojën për mbështetje institucionale, si laboratorë, mjete digjitale dhe mundësi për zhvillim profesional të vazhdueshëm.
Ky hulumtim kontribuoi në kuptimin e ndikimit të integrimit STEAM në përmirësimin e praktikave mësimore dhe rezultateve të nxënësve në arsimin fillor, duke nxjerrë në pah sfidat dhe mundësitë për adoptimin e tij si një qasje kyçe për inovacion dhe zhvillim të qëndrueshëm në edukim.
Fjalët kyçe: STEAM, integrimi ndërdisiplinor, arsimi fillor, mësimdhënësit, kreativiteti


Tema: PËRDORIMI I CHATGPT NË TË NXËNIT E KIMISË: NJË STUDIM KUANTITATIV MBI PRAKTIKËN, NDIKIMIN DHE VETËDIJEN ETIKE TË NXËNËSVE

Kandidatja: Zana Ramadani 
Komisioni:
Fatlume Berisha, Prof. asoc. - mentore
Florent Bunjaku, Prof. ass. - kryetare
Vjollca Ahmedi, Prof. Ass.- anetare
	ABSTRAKTI
Ky hulumtim analizon përdorimin e ChatGPT nga nxënësit e shkollës së mesme në të nxënit e kimisë, duke u fokusuar në praktikat e përdorimit, perceptimin e ndikimit në të nxënit dhe vetëdijen etike që shoqëron përdorimin e këtij mjeti. Hulumtimi ndjek një qasje kuantitative dhe bazohet në të dhënat e mbledhura përmes një pyetësori të strukturuar me një mostër prej 231 nxënësish të klasave X, XI dhe XII. Analizat statistikore përfshijnë statistika përshkruese, korelacionin Pearson dhe analizën ANOVA.Rezultatet tregojnë se përdorimi i ChatGPT është i përhapur gjerësisht, ku 96.5% e nxënësve raportojnë se e përdorin të paktën një herë në javë, kryesisht për shpjegime konceptuale dhe zgjidhje ushtrimesh. Gjetjet evidencojnë lidhje statistikisht të rëndësishme dhe pozitive ndërmjet cilësisë së promptimit, strategjive aktive të të nxënit dhe perceptimit të ndikimit të ChatGPT në kuptimin e kimisë. Këto rezultate sugjerojnë se përfitimi nga ChatGPT nuk varet vetëm nga frekuenca e përdorimit, por edhe nga cilësia e ndërveprimit të nxënësve me këtë mjet.
Po ashtu, nuk janë identifikuar dallime statistikisht të rëndësishme ndërmjet klasave (X, XI dhe XII) në lidhje me përdorimin, perceptimet dhe qëndrimet ndaj ChatGPT, çka tregon se përdorimi i këtij mjeti është relativisht i qëndrueshëm në nivele të ndryshme të shkollës së mesme. Në aspektin etik, rezultatet tregojnë një nivel mesatar dhe heterogjen të vetëdijes etike, veçanërisht në dallimin e plagjiaturës dhe në përdorimin kritik të teknologjisë. Hulumtimi nxjerr se ChatGPT ka potencial të konsiderueshëm si mjet mbështetës në të nxënit e kimisë, por efektiviteti i tij varet nga cilësia e promptimit, përdorimi i strategjive aktive të të nxënit dhe niveli i ndërgjegjësimit etik të nxënësve. Gjetjet theksojnë nevojën për integrim të strukturuar dhe pedagogjikisht të udhëhequr të inteligjencës artificiale në arsim, duke përfshirë zhvillimin e aftësive të promptimit, verifikimit kritik dhe përdorimit të përgjegjshëm të teknologjisë. 
Fjalët kyçe: ChatGPT; inteligjenca artificiale në arsim; të nxënit e kimisë; strategjitë e të nxënit; promptimi; vetëdija etike.

Tema: Impakti i zbatimit të modelit të klasës së përmbysur në matematikë, në performancën dhe

perceptimet e nxënësve

Kandidatja: Iliriana UKSHINI
Komisioni:           
Prof ast. Fahri Marevci, kryetar
Prof asoc Vlora Sylaj, anetare
Prof Valbona Berisha, mentore                                                                                                                     
ABSTRAKTI
Mësimdhënia dhe nxënia e zakonshme e matematikës, përfshin mësimin bazë të përmbajtjeve (koncepteve dhe procedurave) në klasë, ndërsa puna individuale në shtëpi, përmes detyrave të shtëpisë, është kryesisht e rezervuar për ushtrimin e mëtejshëm të procedurave të mësuara. Ky mbarështrim i aktiviteteve dhe procesit mësimor, shpesh, nuk lejon hapësirë të mjaftueshme për nxënësit për mësim aktiv dhe reflektim të nevojshëm për nxënie të thellë dhe me kuptim të përmbajtjeve matematikore. Në përpjekje për të adresuar këto sfida, mësimdhënia përmes modelit të klasës së përmbysur ka fituar mjaft popullaritet. Ky model e zhvendos mësimin e përmbajtjes jashtë klasës, ku mësimi bëhet zakonisht përmes videove ose materialeve të tjera të përgatitura nga mësimdhënësi, ndërsa koha në klasë përdoret për diskutime, aktivitete bashkëpunuese dhe zgjidhjen e problemeve. Hulumtimi shqyrton efektivitetin e modelit të klasës së përmbysur në kontekstin kosovar të mësimdhënies së matematikës në SHMU, duke u fokusuar në performancën dhe perceptimet e nxënësve. U përdor një dizajn kuazi-eksperimental me para-test, pas-test dhe pyetësor. Rezultatet treguan se nxënësit e grupit eksperimental arritën rezultate më të larta mesatare dhe shfaqën përfitim më të madh në të nxënë krahasuar me grupin e kontrollit. Përmirësimet ishin veçanërisht të dukshme në detyra që kërkonin analizë, arsyetim dhe zgjidhje problemesh. Po ashtu, nxënësit raportuan rritje të motivimit, autonomisë dhe një qëndrim më pozitiv ndaj matematikës, duke e perceptuar këtë model si më fleksibil dhe më efektiv në shfrytëzimin e kohës në klasë.
Fjalët kyçe: klasë, mësimdhënie, model, nxënës, përmbysur, qëndrime 

Tema: Ndikimi i metodës së diskutimit në të nxënit e nxënësve të klasës së gjashtë në temën Biodiversiteti

Prof ass. Dr Jehona Ferizi Miftari, anetare

ABSTRAKTI
Në kontekstin e sfidave bashkëkohore mjedisore dhe nevojës për zhvillim të qëndrueshëm, edukimi mjedisor është faktor i rëndësishëm në formimin e ndërgjegjësimit për mbrojtjen e natyrës dhe ruajtjen e biodiversitetit. Në këtë kuadër, mënyra e organizimit të procesit mësimor dhe përdorimi i metodave aktive kanë rol të rëndësishëm në cilësinë e të nxënit të nxënësve. Ky studim trajton ndikimin e metodës së diskutimit në të nxënit e nxënësve të klasës së gjashtë në temën Biodiversiteti. Qëllimi i studimit është të vlerësojë ndikimin e metodës së diskutimit në të nxënit e nxënësve të klasës së gjashtë në temën Biodiversiteti, si një komponent kyç i edukimit mjedisor dhe I qëllimeve të arsimit në Republikën e Kosovës.
Pyetja kryesore e hulumtimit është: Sa do të ndikojë metoda e diskutimit në të nxënit e nxënësve të klasës së gjashtë te tema Biodiversiteti? Hipoteza kryesore e hulumtimit është: Nëse metodat e diskutimit aplikohet në procesin mësimor të nxënësve të klasës së gjashtë në temën Biodiversiteti, atëhere do të vërehet ndikim përmisues në nivelin e tyre të njohurive dhe të kuptuarit krahasuar me nxënësit që mësojnë me metodën tradicionale. Studimi u realizua me dizajn kuazi-eksperimental me dy grupe paralele (grupi eksperimental dhe
grupi kontroll), me gjithsej 63 nxënës të klasës së gjashtë. Të dhënat u mblodhën përmes testit të njohurive (paratest dhe pastest) dhe protokoll vëzhgimi në klasë. Analiza kuantitative u krye përmes mesatares aritmetike, devijimit standard dhe t-testit, ndërsa të dhënat kualitative u analizuan në mënyrë përshkruese. Rezultatet treguan se nuk kishte dallim statistikisht të rëndësishëm ndërmjet grupeve në paratest, ndërsa në pastest u evidentua një dallim i madhë dhe statistikisht shumë domethënës në favor të grupit eksperimental. Nxënësit që mësuan përmes metodës së diskutimit arritën rezultate më të larta, kuptim më të thellë të koncepteve dhe pjesëmarrje më aktive në procesin mësimor. Gjetjet kualitative mbështetën rezultatet kuantitative. Në përfundim, studimi konfirmon se metoda e diskutimit ndikon pozitivisht në të nxënit në temën Biodiversiteti. Integrimi i saj në praktikën mësimore kontribuon në përmirësimin e arritjeve dhe zhvillimin e kompetencave të nxënësve në edukimin mjedisor.

Fjalët kyçe: biodiversiteti, edukimi mjedisor, metoda e diskutimit, nxënësit e klasës së gjashtë.

